
 
 

2021-imi Majoriamut Ineriartortitsinermut agguaassassanut 
malittarisassiat 

Siunertaq: 
 

Agguaassassanut siunertaq tassaavoq ingerlatanik nutaanik ineriartortitseqataasinnaasunik, imaluunniit 
ingerlataareersunik nukittorsaasunik iliuuserisanik tapersersuinissaq, innuttaasut ilinniagaqarnissamut 
suliffeqalernissamullu piareersimassusaasa nukittorsarnissaannik siunertaqartoq. 

 
Atorneqarsinnaaffia: 

 
Suliniutinut qanorluunniit iluseqartunut, taamaattorli immikkoortup Suliarisat ataanni suliarisat pinnagit 
ineriartortitsinermut agguaassassat qinnuteqarfiusinnaapput. Suliassamut piviusumut, imaluunniit 
aallarniutitut suliniummut isumassarsisimagussi – tassaasinnaasunut ilinniusiutinik ineriartortitsinermit 
innuttaasut kajumissusaannik siuarsaanissamut misileraanermut – ineriartortitsinermut agguaassassanit 
aningaasat qinnutiginissaannut periarfissaqassaaq. 

 
Tamakku saniatigut eqimattunut immikkut ittunut eqqortiasunut agguaassassat ikiorsiisinnaapput, taakku 
qimatsinissamut immikkut ittumik tunisisinnaallutik, taamaalilluni piginnaanngorsarnermut, 
ilinniagaqarnermut imaluunniit suliffeqalernermut ingerlariaqqinnissamut kivitsisinnaalluni. 

 
Assersuut: 

 
Majoriaq tassaavoq najugaqarfigisami sammisat akimorlugit iliuuserisat ilaat, tamaani suliniutinik 
pilersitsisoqarsinnaalluni. 

 
Saaffigisat: 

 
Nunatsinni Majoriat tamarmik qinnuteqarsinnaapput. 

 
Assersuut: 

 
Piffissami killilikkami suliniummik immikkut ittumik ingerlatsinissaanut suliamik isumaginnittartoq 
akilerlugu sulisinneqarsinnaaovq. Majoriami ingerlatsiviit ukioq kaajallallugu ulapittuartuunngillat, 
taamaalillutillu sulianik isumaginnittartut/ilitsersuisartut/sammisanik ilinniartitsisut piffissami 
ulapaarfiginnginnerpaaffianni immikkut ittumik suliarisassamut ingerlatsiviit pilersaarusiorsinnaapput. 

 
Suliniutini saaffigineqavissortut tassaapput Majoriami innuttaasut ingerlataqareersut, tassaasut FA-rtut, 
sannavinniittut, suliffimmik sungiusartut – aamma ornigulluni ilitsersuiartornerni innuttaasut 
kinaassusersisinnaasat. 

 
Suliat: 

 
Aningaasaliissutit agguaannerini suliniutit immikkut ittumik pingaartinniarneqartarput, soorlu makku: 



• FA-mi, sannavinni, suliffimmik sungiusartuni, inuusuttunut suliniutini assigisaannilu Majoriami 
ingerlassanik pitsanngorsaanissamik pitsaanerpaanngorsaanermillu sammisaqartut 

• Najukkami inuutissarsiorfimmik suleqateqarluni pisoq 
• Inuusuttut suliffeqalernermut ilinniagaqalernermullu periarfissaannik pitsanngorsaasoq 
• Inuusuttut kattusimavinni peqataaneri pillugit ilisimasanik nutaanik ilapittuuteqartoq 
• Kattusimafinni nutaani pilersitanilu akulerussitsisoq 
• Inuusuttut atugarissaarnerannik siuarsaasutut sammisat akimorlugit iliuuserisaq 
• Sunniutaasumik nalilersuiuarnissamik periarfissiisoq. 

Makkununnga tapiissuteqartoqarneq ajorpoq: 
 

• Aningaasartuutit pereersunut atuuttut 
• Niuerniutigisatut aaqqissuussat 
• Sulisorisat ilinniagaqaqqinnerat piginnaanngorsarnerilu 
• Aningaasarsianut aningaasartuutitut, aamma ininik attartornertut il.il. ittunut tunngaviusutut 

ingerlatsinermut aningaasartuutit 
• Suliniutit atajuartussat 
• Inissiat/kollegiani inissat 
• Majoriap neqeroorutigisinnaasai qaangerlugit inuit katsorsarnissamik pisariaqartitsillutillu immikkut 

sianigisariallit 
 

Qinnuteqaat: 
 

Ineriartortitsinermut agguaassassanit tapiissuteqarnissaq pillugu qinnuteqaat qinnuteqarnermut 
immersugassap immersorlugulu nassiunneratigut pisarpoq. 

 
Qinnuteqarnermut immersugassap paasissutissat makku imarissavai: 

 
• Siunertaq 
• Suliniummut piffissalersuut 
• Suleqatigisassat 
• Aningaasartuutinut isertitassanullu missingersuutit 
• Aningaasat qinnutigisat 
• Nammineq ajornanngippallu peqataasut allat pissaat 
• Tapiissutit allat 
• Attaveqarnissamtu paasissutissat (ateq, mail aamma oqarasuaat) 

 
Qinnuteqaat akuersissutigineqarlunilu aningaasaliissutinik tunineqassappat qinnuteqartoq 
aningaasaliissuteqarnermut allakkiamik pissarsissaaq. 

 
Qinnuteqarneq pisinnaajuarpoq, aammalu allagaataasup naanerani qinnuteqarnermut immersugassaq 
atorlugu. 

 
Suliamik isumaginninneq: 



Ineriartortitsinermut agguaassassat Suliffeqarnermut Naalakkersuisoqarfimmit aqunneqarput. 
Qinnuteqarnermut immersugassap immersorneranut aamma nalunaaruteqartarnermut atatillugu 
Naalakkersuisoqarfik ikiorsiinissamik ilitsersuinissamillu neqerooruteqarpoq. Suliamik isumaginnittoq 
sammisat piviusut tamakku pillugit nipangiussisimasussaanermik pisussaaffeqarpoq. 

Akiliutigineri: 

Tapiissutinik akiliuteqarneq aningaasartuutit piviusumik akilersimasat taarsiiviginerisut pissaaq, aningaasat 
aningaasaliissutaasut amerlassusissaat tikillugit. Tassunga atatillugu erseqqissaavigineqassaaq 
aningaasaliissutit aningaasartaat akiliutigineqarsinnaasutut aningaasat amerlanerpaaffissarimmassuk. 
Isumaqarluni missingersuutinik sippuinerit ineriartortitsinermut agguaassassanit aningaasaliissutit 
aqqutigalugit matussusersinnaanatik. 

Nalunaaruteqartarneq: 

Ineriartortitsinermtu agguaassassanit aningaasaliissuteqarnermut atatillugu Suliffeqarnermut 
Naalakkersuisoqarfimmut nalunaarusianik suliaqartarnissaq piumasaqaataavoq. Suliniummut 
aningaasaliisoqarneq sioqqullugu aallartisaatitut nalunaaruteqarneq nassiunneqassaaq. Suliniutip 
naammassinerani inaarutaasumik nalunaarusiaq aamma suliarineqassaaq. 

Suliniummi aallartittutut peqataasut amerlassusaannut, sulisuusutut attuumassutillit amerlassusaannut, 
sulisunut attaveqarnermut paasissutissanut il.il. tunngatillugu paasissutissat aallartisaatitut nalunaarutip 
imarissavai. 

Inaarutaasutut nalunaarut suliniutip naammassinerata kingornatigut kingusinnerpaamik qaammat ataaseq 
qaangiutsinnagu suliarineqassaaq, imarissavaalu suliniummik ingerlatsinerup nalilersornera, sammisaralugit 
naammassisaqartutut peqataasut amerlassusaat, aqqutaani unammillerfissat annertunerpaat 
nassuiaavigineri, kiisalu suliniummut anguniagaq piviusunngortinneqarsimanersoq. 

Qinnuteqaat ”Majoriamut ineriartortitsinermut agguaassassat”-mik nalunaagaq uunga nassiutissaaq: 

Suliffeqarnermut Naalakkersuisoqarfik 
Postboks 930 
3900 Nuuk 

Imaluunniit qarasaasiakkut naalakkersuisoqarfiup e-mailianut: ISN@nanoq.gl 

mailto:ISN@nanoq.gl

